
fanlar doktori, professor v.b., Jahon iqtisodiyoti va 

doktori, professor, O‘zbekiston Respublikasi Jamoat 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Inson huquq va erkinliklari jamiyatdagi eng oliy qadriyatlardan biri boʼlib, uni 

taʼminlash va huquqiy muhofaza qilish demokratik davlat va fuqarolik jamiyat barpo etishning 

asosiy shartlaridan biridir. Oʼzbekiston Respublikasi milliy qonunchilik tizimidagi barcha 

normativ-huquqiy hujjatlar mazmunida shaxslarning oʼz huquq va erkinliklarini yuzaga 

chiqarishida koʼmaklashish va ularni har tomonlama himoya qilish maqsadi yotadi. Shu 

jumladan, Konstitutsiyamizning 54-moddasida “Davlat inson hamda fuqaroning Konstitutsiya 

va qonunlarda mustahkamlangan huquqlari va erkinliklarini taʼminlaydi“, deb belgilangan 

boʻlsa, 57-moddada “Mehnatga layoqatsiz va yolgʻiz keksalar, nogironligi boʻlgan shaxslar 

hamda aholining ijtimoiy jihatdan ehtiyojmand boshqa toifalarining huquqlari davlat 

himoyasidadir“, deb koʻrsatilgan [1]. Mazkur moddalardan shuni koʻrishimiz mumkinki, 

yurtimizda barcha shaxslar ijtimoiy jihatdan qaysi toifaga mansubligidan qatʼiy nazar, huquq 

va erkinliklarini qonuniy asoslarda amalga oshirishi davlat tomonidan kafolatlanadi.  

Ayniqsa, voyaga yetmaganlar va mehnatga layoqatsiz shaxslarni himoya qilish tizimini 

takomillashtirishda  davlat tomonidan bir qancha islohotlar amalga oshirilmoqda. Ularning 

huquqiy asoslari sifatida “Bola huquqlarining kafolatlari toʻgʻrisida”gi Oʻzbekiston Respublikasi 

Qonuni, Vazirlar Mahkamasining “Voyaga yetmaganlarga ijtimoiy-huquqiy yordam koʻrsatishni 

yanada takomillashtirish chora-tadbirlari toʻgʻrisida”gi 490-sonli Qarori, Oʻzbekiston 

Respublikasining Oila Kodeksi, Fuqarolik va Jinoyat Kodeksi kabilarni koʻrsatish mumkin. 

Oʻzbekiston Respublikasi qonunchiligiga muvofiq 18 yoshga toʻlmaganlar voyaga 

yetmaganlar hisoblanib, bu tushuncha koʻpchilik holatlarda huquqning turli sohalarida  

14 yoshdan 18 yoshgacha boʻlgan shaxslarga nisbatan qoʻllaniladi. Lekin, mehnatga layoqatsiz 

shaxslar tushunchasi va uning mazmuniga qonunchilikda aniq taʼrif berilmagan.  

Qonunchiligimizda bu toifadagi shaxslar ishtirokidagi ijtimoiy munosabatlarni huquqiy 

tartibga solish alohida ahamiyat kasb etadi. Chunki, voyaga yetmaganlar va mehnatga 

layoqatsiz shaxslar oʻz huquqlarini yuzaga chiqarishida ularni qoʻllab-quvvatlash faqat ota-

onalari, yaqinlarining emas, balki butun davlatning asosiy vazifasidir. Hattoki, ota-onalar 

voyaga yetmaganlar va mehnatga layoqatsiz farzandlarini moddiy taʼminlashi shart boʻlib, agar 

da bu masala ixtiyoriy ravishda amalga oshirilmagan taqdirda, davlat aralashuvi bilan hal 

etiladi. Shuningdek, moddiy taʼminlashi shart boʻlgan shaxslarning oʻz majburiyatlarini 

bajarishdan boʻyin tovlashi huquqiy javobgarlikni keltirib chiqaradi. 

Oʻzbekiston Respublikasi Oila Kodeksiga muvofiq, voyaga yetmagan shaxslarni moddiy 

taʼminlash – ularning ota-onalari, ularni oʻrnini bosuvchi shaxslar, farzandlikka oluvchi 

shaxslar tomonidan amalga oshiriladi [2]. Shuningdek, Qonun chiqaruvchi ota-onalarni 

ularning ota-onalik huquqi cheklanganligi yoki bunday huquqdan mahrum etilishi ularni 

moddiy taʼminot berish majburiyatidan ozod etmasligini belgilaydi. Bizningcha, bu – voyaga 

yetmagan  farzandning moddiy taʼminoti, uning manfaatlari doimo himoyalanishi va ota-onalar 

oʻz moddiy javobgarligidan qocholmasligini taʼminlashda alohida ahamiyatga egadir.  

Mehnatga layoqatsiz shaxslar ham xuddi voyaga yetmaganlar kabi moddiy taʼminot olish 

huquqiga ega. Lekin bunday toifadagi shaxslar doirasi bir qancha keng boʼlib, ularga  

I va II guruh nogironligi boʼlgan shaxslar, mehnatga qilish imkoniyatiga ega boʼlmagan, 

yordamga muhtoj voyaga yetgan farzandlar, ota-onalari va sobiq er (xotin) kiradi [3, 112]. 

Shuni aytib oʼtish oʼrinli, voyaga yetmagan va mehnatga layoqatsiz shaxslarga 

toʼlanadigan moddiy taʼminot miqdorlari ham har xil. Xususan, voyaga yetmagan shaxslarga 

toʼlanadigan aliment miqdori amaliyotda koʼpchilik holatlarda aliment toʻlovchi shaxslarning  

oylik ish haqiga va  boshqa daromadiga nisbatan ulushlar hisobida, mehnatga layoqatsiz 

shaxslarga boʼlsa pul bilan toʻlanadigan qatʼiy summada belgilanishi mumkin.  

Shuningdek, moddiy taʼminot beruvchilar  favqulodda holatlar kelishi oqibatida, 

taʼminot oluvchi uchun zarur boʼlgan qoʻshimcha xarajatlarda ham ishtirok etadilar. Masalan, 

bolaning favqulodda holatlarda ogʼir shikastlanishi yoki kasal boʻlishi oqibatida ular 

qoʼshimcha xarajatlar olish huquqiga egadirlar. 

Garchi qonunchilikda voyaga yetmagan va mehnatga layoqatsiz shaxslarni moddiy 

taʼminlash tartibi, uning subyektlari va uning qanday amalga oshirilishi aniq belgilangan boʼlsa 

ham amaliyotda uni bajarishdan boʼyin tovlash holatlari uchrab turadi. Masalan, Oʼzbekiston 

Respublikasi Inson huquqlari boʼyicha vakilining (Ombudsman) bergan maʼlumotlariga 

qaraganda, 2024-yilning 9 oyi davomida Ombudsmanga aliment undirish boʻyicha 370 ta 

murojaat kelib tushgan. Ular soni 2023-yilning shu davriga nisbatan 23,3 foizga oshgan [4]. 

Bunday holatlarning oldini olish va ularga qarshi kurashish maqsadida qonunda 

belgilangan shaxslarni moddiy taʼminlashdan boʼyin tovlaganlik uchun javobgarlik asoslari 

aniq belgilangan boʼlib, shaxslarning bunday harakatlari nafaqat maʼmuriy, balki jinoiy 

javobgarlikka ham sabab boʼladi.  

Oʼzbekiston Respublikasi Maʼmuriy javobgarlik toʻgʻrisidagi Kodeksning 474-moddasida 

“Moddiy yordamga muhtoj boʻlgan voyaga yetmagan yoki mehnatga layoqatsiz shaxsni moddiy 

taʼminlashdan boʻyin tovlash, yaʼni ularni moddiy jihatdan taʼminlash uchun sudning hal qiluv 

qaroriga yoki sud buyrugʻiga binoan undirilishi lozim boʻlgan mablagʻni jami boʻlib ikki oydan 

ortiq muddat mobaynida toʻlamaslik , — oʻn besh sutka muddatga maʼmuriy qamoqqa olishga 

yoki bir yuz yigirma soatgacha haq toʻlanadigan jamoat ishlariga majburiy ravishda jalb etishga 

yoxud ushbu Kodeksga muvofiq maʼmuriy jazolarning mazkur turlari qoʻllanilishi mumkin 

boʻlmagan shaxslarga bazaviy hisoblash miqdorining yigirma baravari miqdorida jarima 

solishga sabab boʻladi [5]. 

Birinchi marta huquqbuzarlik sodir etgan shaxs, agar u maʼmuriy huquqbuzarlik 

toʻgʻrisidagi ishni koʻrish jarayonida aliment majburiyatlari boʻyicha qarzdorlikni ixtiyoriy 

ravishda toʻlagan boʻlsa, javobgarlikdan ozod etiladi.“ -, deb belgilangan. Bundan koʼrishimiz 

mumkinki, moddiy taʼminot toʼlashdan bosh tortgan shaxslar javobgarligini belgilovchi 

normalar oʼzida insoniylik va adolat prinsiplarini aks ettiradi. Chunki, birinchidan, moddiy 

taʼminot beruvchi shaxs oʼz majburiyatini qonunda belgilagan muddatlarda bajarishdan bosh 

tortgan hollarda ham u darhol javobgarlikka tortilmaydi va majburiyatini bajarishi uchun ikki 

oy muddat beriladi. Ikkinchidan, u bu huquqbuzarlikni birinchi marta sodir etgan boʼlib, ishni 

maʼmuriy tartibda koʼrib chiqish jarayonida yuzaga kelgan qarzdorlikni oʼz ixtiyori bilan toʼlasa 

javobgarlikdan ozod etilishi belgilangan. 

Yuqoridagilardan kelib chiqib shuni aytish mumkin, shaxslarning mazkur harakatlarni 

birinchi marotaba sodir etishi maʼmuriy javobgarlikka tortilishi belgilangan boʼlsa, aybdor 

oʼziga maʼmuriy jazo qoʼllanilgandan keyin bir yil oʼtmasdan qaytadan sodir etilsa, u jinoiy 

javobgarlikka tortiladi. 

Mazkur norma Oʼzbekiston Respublikasi Jinoyat kodeksining 122-moddasida 

belgilangan boʼlib, u “Voyaga yetmagan yoki mehnatga layoqatsiz shaxslarni moddiy 

taʼminlashdan boʼyin tovlash“ -, deb nomlanadi [6]. 

Unga koʼra, shaxslarning moddiy yordamga muhtoj boʻlgan voyaga yetmagan yoki 

mehnatga layoqatsiz shaxsni moddiy taʼminlashdan boʻyin tovlashi, yaʼni ularni moddiy 

jihatdan taʼminlash uchun sudning hal qiluv qaroriga yoki sud buyrugʻiga binoan undirilishi 

lozim boʻlgan mablagʻni jami boʻlib ikki oydan ortiq muddat davomida toʻlamaganligi, shunday 

qilmish uchun ilgari maʼmuriy jazoga tortilganidan keyin sodir etilgan boʻlsa, jinoiy 

javobgarlikni keltirib chiqaradi. 

Qonunda bunday jinoyat subyekti 18 yoshga toʼlgan, aqli raso, moddiy taʼminot 

majburiyati yuklangan shaxs boʼlishi mumkin [7, 132]. Qoʼshimcha sifatida shuni taʼkidlab 

oʼtishimiz joizki, ushbu qoida emansipatsiya etilgan shaxslarga ham taalluqlidir. Misol uchun, 

17 yoshda oila qurgan shaxslar qonunchilik asosida toʼliq muomalaga layoqatli deb topilganligi 

uchun, garchi 18 yoshga toʼlmagan boʼlsa ham oʼz farzandlarini moddiy taʼminlashga 

majburdirlar.  

Yuqoridagi oʼrganishlardan kelib chiqib, mazkur jinoyatning oʼziga xos belgilari sifatida 

quyidagilarni koʼrsatib oʼtishimiz mumkin: 

 jinoyat subyekti moddiy taʼminot yuklatilgan shaxs boʼladi; 

 shaxsga ilgari maʼmuriy preyuditsiya  koʼrsatilgan boʼlishi kerak. 

Yuridik fanlar doktori M.H.Rustambayevning fikricha boʼyin tovlash deganda,  boshqa 

shaxsga moddiy taʼminot berish boʼyicha majburiyatlar bajarilishini  rad etishni, shuningdek, 

taʼminot toʼlovchi shaxsning ijro varaqasi boʼyicha ushlab qolinadigan mablag‘ni toʼlashdan 

boʼyin tovlash maqsadida oladigan haqiqiy maoshini, har xil daromadlarini yashirishini, ish 

yoki yashash joyini oʼzgartirishini yoxud aynan shu maqsadda mehnatdan boʼyin tovlashi 

kabilarni tushunishimiz lozim [8, 112.]. 

Bir qator xorijiy davlatlar qonunchiligida ham voyaga yetmaganlarni yoki mehnatga 

layoqatsiz shaxslarni moddiy taʼminlashdan boʻyin tovlaganlik uchun huquqiy javobgarlik 

belgilangan. Xususan, Germaniya Jinoyat kodeksida voyaga yetmaganlarni yoki mehnatga 

layoqatsiz shaxslarni moddiy taʼminlashdan boʻyin tovlash jinoyati “Moddiy taʼminot 

majburiyatini buzish” — deb nomlanib, shaxslarning bunday xatti-harakatlari ushbu 

kodeksning 170-moddasi boʻyicha jinoiy javobgarlikni keltirib chiqaradi [9]. 

 Unga koʻra, shaxslarning taʼminot huquqiga ega boʻlgan shaxsning hayoti xavf ostida 

yoki boshqalarning yordamisiz xavf ostida qolishi uchun qonuniy taʼminot majburiyatidan 

boʻyin tovlashi jinoiy qilmish deb kvalifikatsiya qilinadi va ularga sud tomonidan uch yildan 

ortiq boʻlmagan muddatga ozodlikdan mahrum qilish yoki jarima jazosi tayinlanishi mumkin. 

Agar bunday harakatlar homilador ayollarga nisbatan nojoʻya sabablarga koʻra ushlanib 

qolinib, bu homiladorlikning toʻxtatilishiga sabab boʻlsa, aybdor besh yildan ortiq boʻlmagan 

muddatga ozodlikdan mahrum qilish yoki jarima jazosiga tortiladi. 

Germaniya tajribasini oʻrganish orqali shunday xulosaga kelishimiz mumkinki, 

Germaniya qonunchiligida ham Oʻzbekiston kabi shaxslarning moddiy taʼminlash majburiyatini 

bajarmaganligi javobgarlikni keltirib chiqarishiga qaramay, ayrim oʻziga xosliklarga ega. 

Birinchidan, Oʻzbekiston Respublikasida moddiy taʼminotdan boʻyin tovlash holatlari dastlab 

maʼmuriy javobgarlik toʻgʻrisidagi kodeksga muvofiq koʻrib chiqiladi, agar bu xatti-harakatlar 

ayni oʻsha shaxs tomonidan yana takrorlansa, u Jinoyat kodeksiga muvofiq jinoiy javobgarlikka 

tortiladi.  Germaniyada esa, bu qilmish toʼgʼridan-toʼgʼri jinoyat hisoblanib, jinoyat ishini 

qoʻzgʻatish uchun hayotiy zaruratlarning xavf ostida qolishi kifoya. Ikkinchidan, Germaniya 

Jinoyat kodeksida homilador ayolni moddiy taʼminlashdan bosh tortish ogʻirlashtiruvchi holat 

sifatida moddaning oʻzida koʻrsatilgan boʻlsa, Oʻzbekiston Jinoyat kodeksida bu 56-moddasida 

koʻrsatilgan ogʻirlashtiruvchi holatlardan biri sifatida qoʻshimcha kvalifikatsiya qilinadi. 

Uchinchidan, aybdorlarga nisbatan qoʻllaniladigan jazo turlari bilan farqlanadi. Germaniyada 

— aybdorlarga jarima yoki ozodlikdan mahrum qilish jazosi qoʻllanilsa, Oʻzbekistonda — axloq 

tuzatish ishlari yoki ozodlikdan mahrum qilish jazolaridan biri tayinlanadi. Toʻrtinchidan, 

milliy qonunchiligimizda aybdor shaxslar oʻz majburiyatlarini bajargan hollarda jinoiy 

javobgarlikdan ozod etilsa, Germaniya jinoyat kodeksida bu norma belgilanmagan. 

Fransiyada ham voyaga yetmagan va mehnatga layoqatsiz shaxslarni 227-3-moddasida 

moddiy taʼminlashdan boʼyin tovlaganligi uchun Fransiya Jinoyat Kodeksining  javobgarlik 

belgilangan [10]. Ushbu modda “Oilani tashlab ketish“-, deb nomlanib, unga koʼra agar da 

moddiy taʼminot berish majburiyati yuklangan shaxs  sud qarori yoxud Fuqarolik Kodeksining 

373-2-2-moddasining I qismida koʻrsatilgan qoidalardan biri asosida voyaga yetmagan 

farzandi, avlodi, ajdodi yoki turmush oʻrtogʻiga aliment, hissa, subsidiya yoki boshqa har xil 

moddiy toʻlovni ikki oydan ortiq vaqt mobaynida toʻlamasa, bu jinoyat hisoblanib, ikki yilgacha 

ozodlikdan mahrum qilish va jarima jazosi bilan jazolanadi. Fransiya qonunchiligi bilan 

Oʼzbekiston Respublikasi qonunchiligi oʼrtasida bir qancha oʼxshashliklar va farqlar mavjud. 

Eng asosiy farqi, Oʼzbekiston Respublikasida mazkur qilmishni birinchi marta sodir etilganda, 

maʼmuriy preyuditsiya qoidasi belgilangan. Agar, ushbu harakat maʼmuriy javobgarlikka 

tortilgan shaxs tomonidan bir yil ichida yana takrorlansa, shaxs jinoiy javobgarlikka tortiladi. 

Fransiyada esa bu uchun maʼmuriy javobgarlik belgilanmagan va birinchi marta sodir etilgan 

taqdirda ham jinoiy javobgarlik uchun asos boʼladi. Ikkinchi farqni esa ularning sanksiyalarida 

koʼrishimiz mumkin. Yaʼni, milliy qonunchiligimizda  ushbu jinoyatni sodir etgan shaxslarga 

axloq tuzatish ishlari yoki ozodlikdan mahrum qilish jazolari tayinlanadi. Fransiya jinoyat 

huquqida esa  ikki yilgacha ozodlikdan mahrum qilish va jarima jazolari belgilangan. Yana bir 

katta farqlaridan biri, Oʼzbekiston qonunchiligida ragʼbatlantiruvchi modda ham keltirilgan. 

Unga muvofiq, aliment majburiyatlari boʼyicha qarzdor shaxs qarzlarini toʼliq toʼlagan boʼlsa, 

jinoiy javobgarlikdan ozod etiladi. Fransiya qonunchiligida mazkur qoida belgilanmagan. 

Yuqoridagilarga xulosa sifatida shuni aytishimiz mumkin, voyaga yetmaganlar va 

mehnatga layoqatsiz shaxslar qonuniy asosda taʼminot olish huquqiga egadir va bu davlat 

tomonidan himoya qilinadi. Bu majburiyatni bajarmaslik esa, maʼmuriy va jinoiy javobgarlikni 

keltirib chiqaradi. Oʻzbekiston qonunchiligida bu masalalar aniq va qonuniy tartibga solingan 

boʻlib, davlat tomonidan unga rioya etilishi qatʼiy nazorat qilinadi. Shuningdek, insoniylik 

tamoyili asosida aybdorlarga oʻz ixtiyori bilan qarzdorlikni toʻlash imkoniyati beriladi. 

Bularning barchasi milliy huquq tizimimizda mazkur institutning huquqiy tartibga 

solinganligidan dalolat beradi. 

